


		





Deklarason di Mison di BCMCP 
Pa sirvi komunidadis atravez di supreson y populasons di moskitu ki ta inkumoda y kes portador di duensas a nivel toleravel di un forma mas anbientalmenti sensivel y ekunomiku. Nu ta utiliza un variedadi di metodus di tal forma ki ta minimiza putensial ifeitus na pesoas, vida selvajen, y anbienti.


www.mass.gov/eea/bristolcountymosquitocontrol

Siginu na X:
@BCMCPMOSQ

38R Forest Street
Attleboro, MA 02703

		Prujetu di Kontrolu di Moskitu di Kondadu di Bristol (BCMCP)

	

	Modi ki bu ta Pruteji Kontra Moskitu

	Pamodi ki N ten ki Pruteji?
Mokitus podi spadja virus ki ta kauza duensas gravi. Na Kondadu di Bristol, nu sta mas preokupadu ku Ensifaliti Equina Oriental (EEE) y Virus di Nilo Osidental (WNV).
EEE e un duensa raru mas gravi. Sintomas inisias ta inklui febri, dor di kabesa, piskoz duru, y falta di inerjia. E podi prugridi a inflamason y inxasu di serebru. Ten un taxa di 33% di mortalidadi y prublemas gravis di saudi debilitanti pa kes ki subrivivi. Ka ten nun tratamentu spesifiku pa  EEE. 
WNV Maioria di pesoas infetadu ka ta prizenta sintomas. Un numeru pikinoti di pesoas ta prizenta febri, dor di kabesa, dor na korpu, y nauzia. Menus ki 1% di pesoas infetadu ta dizenvolvi duensas gravis, inkluindu ensefaliti y menijiti. Ka ten tratamenu spesifiku pa WNV.  
[image: http://www.motherhoodthetruth.com/wp-content/uploads/2011/12/sick-childdanisfoundationorg.jpg]
Kriansas, idozus, y pesoas ku sistema imunolojikus konprimitidu sta na mas risku di panha EEE y WNV.

Tipus di Ripelantis
Sentrus pa Kontrolu Di Duensas (CDC) ta rekumenda uzu di produtus ki ten DEET, Pikaridina, y Oliu di Eukalipitu Limon.
DEET ka debi ser uzadu na kriansas infantil. Kriansas debi uza produtus ku 30% o menus di konsentrason di DEET. Produtus ku konsentrasons mas altu ki 30% ka ta da mutu mas pruteson adisional, ma es ta dura mas txeu.
Produtus di Permetrina e intensionadu a ser uzadu na itens moda ropa, sapatu redi pa kama, y ekipamentu di akanpamentu. E ka debi ser aplikadu na peli
Oliu di Eukaliptu Limon ka debi ser uzadu na kriansas minor ki tres anu.

SERTIFIKA MA BU LE INSTRUSONS NA ETIKETA DI KALKER RIPELANTI DI INSETU KI TA APLIKA PA BO!
	
	
Ora ki ta Aplika Ripelantis
Pais debi aplika ripelantis na ses mons y dipos pasa na peli di kriansa. 
Ka bu aplika ripelantis na boka, odju, mon, o riba di kalker pankada, kortis o peli iritadu di kriansa.
Aplika na tudu peli spostu sima diresionadu pa rotulu di produtu.
Dipos di atividadi na rua, laba peli ki bu poi ripelanti ku sabon y agua.
Senpri manti ripelantis lonji di alkansi di kriansa.
Ka bu poi txeu dimas o satura peli.
Ka bu poi na peli ki ta fika baxu ropa.
Modi ki ta Evita Mordedura
Bisti ropa di kor klaru                 (Mokitus ten atrason pa ropas sukuru) y kamisa di manga kunpridu y kalsa di pe kunpridu ora ki bu stiver na rua entri notinha y madrugada.
Uza redi di Moskitu na trasportis, karinhus y serkadinhus di bebe pa mas pruteson.
Evita atividadis na rua entri notinha y madrugada ora ki moskitus ta sta mas ativu. 






Alguns moskitus ta konsigi transmiti Virus di Nilo Ocidental y Ensefaliti Ekuina Oriental (EEE)
Pa mas informason sobri es virus vizita nos website li di baxu o website di Departamentu di Saudi Publika (DPH) di MA na:

www.mass.gov/dph/mosquito

